
                                                                                       Қазақстан Республикасы 
                                                                                       Парламентінің Мәжілісі




«Қазақстан Республикасының кейбір заңнамалық актілеріне мемлекеттік қызмет мәселелері бойынша өзгерістер мен толықтырулар енгізу туралы» Қазақстан Республикасы Заңының жобасына 
ТҮСІНДІРМЕ ЖАЗБА

                                                                                        
«Қазақстан Республикасының кейбір заңнамалық актілеріне мемлекеттік қызмет мәселелері бойынша өзгерістер мен толықтырулар енгізу туралы» Қазақстан Республикасы Заңының жобасы (бұдан әрі − заң жобасы) Елбасының, Қазақстан Республикасы Президентінің, Президент Әкімшілігінің және Үкіметтің тапсырмаларын іске асыру мақсатында әзірленді.
Заң жобасының негізгі мақсаты мемлекеттік қызмет, мемлекеттік басқару саласындағы заңнаманы одан әрі жетілдіру.
Заңның жобасын қабылдаудың құқықтық салдарлары ретінде Қазақстан Республикасының заңнамасында мемлекеттік қызмет істері жөніндегі уәкілетті органның қызметін реттеу тетіктеріне кешенді тәсілді іске асыруды, сондай-ақ тәжірибеде туындаған құқықтық қатынастарды реттеудегі құқықтық олқылықтарды жоюды атап өткен жөн. 
Заңның жобасын қабылдаудың әлеуметтік-экономикалық салдарлары тұрғысынан алғанда: 
- конкурстық рәсімдерді жетілдіру,
- ауылда мемлекеттік қызметтің тартымдылығын арттыру,
- кадрлық мәселелерді шешуде мемлекеттік органдардың ұтқырлығын арттыру, 
- ықтимал кадр тапшылығының тәуекелін төмендету,
- мемлекеттік қызметшілерді әлеуметтік қолдау шараларын іске асыру және т.б. күтіледі.
Заң жобасын қабылдау теріс әлеуметтік-экономикалық және құқықтық салдарға әкеп соқпайды.

